
ആമുഖം.

1974 മുതൽ പോരൂര്‍ ഗ്രാമ പഞ്ചായത്തിന്റെ വിദ്യാഭ്യാസ രംഗത്തെ

പുരോഗതി  ലക്ഷ്യമിട്ടുകൊണ്ട്  നൂതനമായ  കാഴ്ചപ്പാടോടുകൂടി

പ്രവർത്തിച്ചുകൊണ്ടിരിക്കുന്ന  വണ്ടൂർ  മണ്ഡലത്തിലെ  സ്കൂളുകളുടെ

ചരിത്രത്തിൽ  ഏറ്റവും  പഴക്കംചെന്ന  സ്കൂളുകളിൽ  ഒന്നാണ്  ഈ

ഗവൺമെൻറ്  സ്കൂൾ.  ആധുനിക  ഭൗതിക  സാഹചര്യങ്ങളും

വിദ്യാഭ്യാസരംഗത്തും  പാഠ്യ  പാഠ്യേതര  വിഷയങ്ങളിൽ  പുത്തൻ

വികസന  പാതകൾ  കണ്ടെത്തുന്നതിനും  എല്ലാവിധ  പ്രതീക്ഷകൾക്ക്

ഒപ്പം  പരിമിതികൾക്കുള്ളിൽ  നിന്നുകൊണ്ട്  നാട്ടുകാരുടെയും

വിദ്യാർഥികളുടെയും  അധ്യാപകരുടെയും  രാഷ്ട്രീയ  പ്രതിനിധികളെയും

സഹകരണത്താല്‍  ധാരാളം  പ്രതിഭകളെ  വാർത്തെടുക്കാൻ  നമുക്ക്

കഴിഞ്ഞിട്ടുണ്ട്. സ്കൂളിലെ ലിറ്റിൽ കൈറ്റ് അംഗങ്ങളുടെ  നേതൃത്വത്തിൽ

പുറത്തിറക്കുന്ന ഈ മാഗസിൻ ഏറ്റവും ആകർഷകമാക്കാൻ പരിശ്രമിച്ച

എല്ലാ കൂട്ടുകാർക്കും അഭിനന്ദനങ്ങൾ തുടർന്നും നിങ്ങൾക്ക് കൂടുതൽ

മെച്ചപ്പെട്ട  പ്രവർത്തനങ്ങൾ  ഏറ്റെടുത്തു  നടത്താൻ  കഴിയട്ടെ  എന്ന്

ആശംസിച്ചുകൊണ്ട്  രചനയുടെയും  വായനയുടെയും  വേറിട്ട  വഴികൾ

പരിചയപ്പെടുത്തുവാൻ  പരിശ്രമിക്കുന്ന  എല്ലാ  കുട്ടികള്‍ക്കും

അഭിനന്ദനങ്ങൾ. 

           . Pushpa K
       HeadMistress



ലേഖനം അന്‍ഷിദ. പി
 IX C

വിദ്യാലയം സുരക്ഷിതമല്ലാതാകുമ്പോള്‍

കേരളത്തിന്റെ  വിദ്യാഭ്യാസ  സംസ്കാരത്തിന്  ഏകദേശം  150  മുതല്‍

200  വർഷത്തെ പാരമ്പര്യമുണ്ട് ഇന്ത്യയിലെ എല്ലാ സംസ്ഥാനങ്ങളുടെയും

സാക്ഷരത നിലവാരത്തെക്കാൾ മുന്നിലാണ് നമ്മുടെ നാട്ടിലെ സാക്ഷരതാ

സ്കൂളുകളുടെ  സുരക്ഷിതമായ  നടത്തിപ്പിനുവേണ്ടി  ചട്ടങ്ങളും  നിയമങ്ങളും

ഇന്ത്യയിലും  കേരളത്തിലും

നിലവിലുണ്ട്  .കുട്ടികൾക്ക് ഏറ്റവും

സുരക്ഷിതമായ  ഇടമായിട്ടാണ്

സ്കൂളിനെ  നാം  ഇതുവരെ

കണ്ടിരുന്നത്.

അടുത്തകാലത്തുണ്ടായ  പല

സംഭവങ്ങളും  കാണിക്കുന്നത്   സ്കൂളുകളിലും  സുരക്ഷയില്ല  എന്നാണ്.  വീട്

കഴിഞ്ഞാൽ  ഏറ്റവും  സുരക്ഷിതമായ  ഇടമായി  നാം  കരുതിയിരുന്നത്

സ്കൂളായിരുന്നു.  എന്നാൽ  ഇപ്പോൾ  രക്ഷിതാക്കൾ  സ്കൂളുകളിൽ  മക്കളെ

അയക്കാൻ പേടിയാവുന്നു എന്ന് പലപ്പോഴും പറയാറുണ്ട്.



കേരള  വിദ്യാഭ്യാസ  നയവും  അതുപോലെതന്നെ  നിയമങ്ങളും  നിലവിൽ

വന്നതിനുശേഷം  സ്വകാര്യമേഖലയിലുള്ള  സ്കൂളുകളുടെ  പ്രവർത്തനത്തിൽ

പോലും  സർക്കാർ  നിയന്ത്രണങ്ങൾ  ഉണ്ടായിട്ടുണ്ട്.  അപകടങ്ങളും

ദുരന്തങ്ങളും എപ്പോൾ സംഭവിക്കും എന്ന് നമുക്ക് പ്രവചിക്കാനാവില്ല.  അത്

വരാതെ  സൂക്ഷിക്കുക  എന്നത്  നമ്മുടെ  കടമയാണ്.  അതിനുവേണ്ടി

ചെയ്യേണ്ട  കാര്യങ്ങൾ  ഉത്തരവാദിത്വത്തോട്  കൂടി  ചെയ്യുക.  സ്കൂളുകളിൽ

ദുരന്തങ്ങൾ  സംഭവിക്കാൻ  പാടില്ല.  അതുപോലെതന്നെ  സ്കൂളിലെ  മുഴുവൻ

കുട്ടികളുടേയും  ആരോഗ്യം,  പരിസരശുചിത്വം,  കാമ്പസിലെ  നിയമങ്ങൾ

ഇവയെല്ലാം  എല്ലാ  വിദ്യാർഥികൾക്കും  അനുസരിക്കാനുള്ള  പരിശീലനം

നൽകുക  വഴി  ഒരു  പരിധിവരെയുള്ള  അപകടങ്ങളിൽ  നിന്നും  നമ്മുടെ

കുട്ടികളെ  രക്ഷപ്പെടുത്താൻ  നമുക്ക്  സാധിക്കും.  ഓരോ  വർഷവും  സ്കൂൾ

സുരക്ഷാ  പദ്ധതി  പ്രകാരം  സ്കൂളുകളിൽ  കുട്ടികള്‍  പാലിക്കേണ്ട  ഒരുപാട്

നിർദ്ദേശങ്ങൾ സർക്കാർ എല്ലാ വർഷവും പുറപ്പെടുവിക്കാറുണ്ട്  .സ്കൂളുകളിലെ

അപകടങ്ങളും  ദുരന്തങ്ങളും  ഒഴിവാക്കുന്നതിനുവേണ്ടി  പണ്ട്  കാലത്തെ

അപേക്ഷിച്ച്  അധ്യാപക  രക്ഷാകർതൃ  സമിതി  നല്ലരീതിയില്‍  പ്രവര്‍

ത്തിക്കുന്നുണ്ട്  എങ്കിലും  കുറേക്കൂടി  ശാസ്ത്രീയമായി  സമയബന്ധിതമായി

ചെയ്യാൻ വേണ്ടിയുള്ള മാർഗ്ഗ നിർദ്ദേശം നൽകണം. വിദ്യാഭ്യാസ അവകാശ

നിയമപ്രകാരം  അധികാരങ്ങളും  അവകാശങ്ങളും  ഇന്ന്  നിയമങ്ങളിൽ



പറയുന്നുണ്ട്  .ഓരോ  സ്കൂളും  സമൂഹത്തിൻറെ  അല്ലെങ്കിൽ  ആ  നാട്ടിലെ

ജനങ്ങളുടെ  സ്വത്താണ്.  ഏറ്റവും  മികച്ച  രീതിയിൽ  അവതരിപ്പിക്കുകയും

പരിപാലിക്കുകയും  ചെയ്യുക  എന്നത്  അധികാരികളുടെയും  തദ്ദേശ

സ്വയംഭരണ സ്ഥാപനങ്ങളുടെ ഒപ്പംതന്നെ എല്ലാവിധ എല്ലാ ജനങ്ങളുടെയും

രക്ഷിതാക്കളുടെയും  കടമയാണ്.  പഠിച്ച്  മാർക്ക്  വാങ്ങുക  എന്നത്

മാത്രമാകരുത്  മുൻഗണന  കുട്ടികൾക്ക്  പഠിക്കാനുള്ള  സുരക്ഷിതമായ

അന്തരീക്ഷം ഒരുക്കുക വഴി ആ കുട്ടിക്ക് ജീവിതത്തിലും പഠനത്തിലും ഫുള്‍

എ  പ്ലസ്  നേടിക്കൊടുക്കാന്‍  അവസരമൊരുക്കുകയും,  ജാതിമതഭേദമന്യേ

എല്ലാവർക്കും  പഠിക്കാനും  വളരാനും  കഴിയുകയും  ചെയ്താല്‍  പ്രാഥമിക

വിദ്യാഭ്യാസത്തിന്റെ  നല്ലൊരു  അടിത്തറ  കെട്ടിപ്പടുക്കാന്‍  നമുക്ക്

കഴിയുമെന്നതില്‍ സംശയമില്ല.



ലേഖനം റാനിയ. കെ

ഒരു ഫുള്‍ ബ്രോസ്റ്റെടുക്കട്ടെ... 
ലൈറ്റായിട്ട്

പുതുതലമുറയുടെ  ഒരു  കടുത്ത

ആരാധകനാണ് ബ്രോസ്റ്റ് .
വൈകുന്നേരങ്ങളിൽ  നമ്മൾ
വിദ്യാർഥികൾ  ഉൾപ്പെടെയുള്ള
എല്ലാവരും  ഫാസ്റ്റ്  ഫുഡ്
കഴിക്കുന്നവരിൽ  ഹൃദയസംബന്ധമായ
അസുഖങ്ങൾ വരാനുള്ള സാധ്യത വളരെ
കൂടുതലാണെന്ന്  പഠനങ്ങൾ
തെളിയിച്ചിട്ടുണ്ട്  ഫാസ്റ്റ്  ഫുഡ്
കഴിക്കുമ്പോൾ  ശരീരത്തിലെ
എൽഡിഎൽ  കൊളസ്ട്രോൾ  കൂടുകയും
ശരീരത്തിന്  ഗുണകരമായ എച്ച്ഡിഎൽ

കൊളസ്ട്രോൾ  കുറയുകയാണ്  ചെയ്യുന്നത്  എന്ന്  ഡോക്ടർമാർ  അഭിപ്രായപ്പെടുന്നു.
ഇത്തരം ഭക്ഷണങ്ങളില്‍ പൂരിത കൊഴുപ്പിന്റെ അളവ് വളരെ കൂടുതലായതിനാൽ ഇവ

കഴിക്കുന്നതിന് നിയന്ത്രണം വെക്കേണ്ടത് അത്യാവശ്യമാണ്.സ്ഥിരമായി ഹോട്ടലിൽ

നിന്നും ജങ്ക്  ഫുഡ് ഉൾപ്പെടുന്ന ബ്രോസ്റ്റ്,  കോള,  ഗുലാബ് ജാം,  പൊട്ടറ്റോ ചിപ്‍സ്,
ബർഗർ തുടങ്ങിയവ കഴിക്കുന്നവരിൽ ടൈപ്പ്  ടു പ്രമേഹം പിടിപെടാനുള്ള സാധ്യത

വളരെ കൂടുതലാണ് എന്ന ഗവേഷണങ്ങൾ പറയുന്നു. 

കുട്ടികൾ  ഫാസ്റ്റ്  ഫുഡ്  അമിതമായി  കഴിക്കാൻ  പ്രേരിപ്പിക്കുന്നത്  അതിന്റെ

ഗന്ധം ഒന്നുകൊണ്ടു തന്നെയാണ്.വിദ്യാർത്ഥികളിൽ ആരോഗ്യകരമായ ഭക്ഷണക്രമം
ശീലിച്ചില്ലെങ്കിൽ അത് അവരുടെ ആരോഗ്യത്തെയും ജീവിതത്തെയും ബാധിക്കുമെന്ന്

തര്‍ക്കമില്ലാതെ പറയേണ്ട കാര്യമാണ്. 



ഓര്‍മ്മച്ചെപ്പ്

 അമേയ കൃഷ്ണ

IX A

"ദേവാങ്കണങ്ങള്‍ കയ്യൊഴിഞ്ഞ താരകം”
  

മറക്കാനാവാത്ത ഈണമായി മനസില്‍ ജോണ്‍സണ്‍മാഷ് പെയ്തിറങ്ങുന്നു.

സംഗീതലോകത്ത്  അനുകരണത്തെ  എതിര്‍ക്കുകയും  തന്റേതായ  പാത

സൃഷ്ടിക്കുകയും  ചെയ്ത  സംഗീത

സംവിധായകനായിരുന്നു  ജോണ്‍സണ്‍.  പക്ഷേ

ആ  ഈണങ്ങളെ,  ആ  ജീവിതത്തെ,  ആ

കുടുംബത്തെ  അറിയാവുന്നരുടെ  ഉള്ളില്‍  നിന്നു

ആ സംഗീതം പുറത്തേക്കൊഴുകുന്നത് കണ്ണുകളെ

നനയിച്ചാണ്.ഈരടികളുടെ  കാവ്യഗുണം

നഷ്ടപ്പെടുത്താതെ  നിരവധി  മനോഹരഗാനങ്ങള്‍  അദ്ദേഹം  മലയാളികള്‍ക്കു

മുന്നില്‍ അവതരിപ്പിച്ചു.  ദേവരാജന്‍ മാഷിന്റെ കൈ പിടിച്ച്  ദേവരാഗങ്ങളുമായി

സംഗീതലോകത്തിന്റെ  പടവുകള്‍  കയറിയ  അദ്ദേഹത്തിന്  പ്രശസ്തിയുടെ

നെറുകയിലെത്താന്‍ അധികം കാത്തിരിക്കേണ്ടി വന്നില്ല.അവരുടെ കളിചിരികള്‍

ഒഴിഞ്ഞ  വീട്ടില്‍  ഓര്‍മകളുടെ  കണികകള്‍  കൂട്ടിയിണക്കി  റാണി  മാത്രം.

ആഗ്രഹങ്ങള്‍  ബാക്കിയാക്കി  ജോണ്‍സണ്‍  മാഷും  മക്കളും  യാത്രയായപ്പോള്‍

പ്രിയപ്പെട്ടവരുടെ  ഓര്‍മ്മകളിലൂടെ  നൊമ്പരം  മറക്കാന്‍  ശ്രമിക്കുകയാണവര്‍.



മലയാളത്തിന്റെ  പാട്ടോര്‍മ്മകളില്‍  ജോണ്‍സണ്‍  മാഷ്  ആര്‍ദ്രരാഗങ്ങളുടെ

തമ്പുരാനാണ്.  അദ്ദേഹം  ഈണം  നല്കിയ  പാട്ടുകളില്ലാതെ  ഇഷ്ടപ്പെട്ട  പത്തു

ഗാനങ്ങള്‍  തിരഞ്ഞെടുക്കാന്‍  ഒരു  മലയാളിക്കുമാവില്ല.  ദക്ഷിണാമൂര്‍ത്തി

സ്വാമികള്‍ക്കും  ദേവരാജന്‍  മാസ്റ്റര്‍ക്കും  പിന്നാലെ  മലയാളത്തിന്റെ

മണമുള്ള,മണ്ണിന്റെ  മണമുള്ള  ഈണങ്ങള്‍  സമ്മാനിച്ച്  ആസ്വാദകഹൃദയങ്ങള്‍

കീഴടക്കാന്‍  ആ  പ്രതിഭയ്ക്കായി.  1978 ല്‍  ആരവം  എന്ന  ചിത്രത്തിലൂടെ

സിനിമാസംഗീതലോകത്തെത്തി. 1981 ല്‍ ഇണയെത്തേടി എന്ന ചിത്രത്തിലൂടെ

സ്വതന്ത്രസംഗീതസംവിധായകനായി.  പിന്നീട്  മലയാളി  കേട്ടതൊക്കെ  ആ

മാന്ത്രികതയുടെ  സ്പര്‍ശമുള്ള  ഈണങ്ങളായിരുന്നു.നാടന്‍മണമുള്ള  ശീലുകള്‍

പകരാന്‍  ജോണ്‍സണ്‍  മാഷോളം  കഴിവ്  മറ്റാര്‍ക്കുമില്ലെന്ന്  അടിവരയിട്ട

എത്രയോ ഗാനങ്ങള്‍.  സിനിമയ്ക്ക് പാട്ടുകള്‍ അത്ര അവിഭാജ്യമൊന്നുമല്ല.  എന്നാല്‍

ജോണ്‍സണ്‍  മാഷിന്റെ  ഈണങ്ങളില്ലാതെ  ചമയമോ,  ചാമരമോ,  പൊന്‍

മുട്ടയിടുന്ന  താറാവോ,  ഞാന്‍  ഗന്ധര്‍വ്വനോ,  കാതോട്  കാതോരമോ

സങ്കല്പ്പിക്കാന്‍  കഴിയുമോ?  പശ്ചാത്തലസംഗീതത്തെ  പാട്ടുകളേക്കാള്‍

മികച്ചതാക്കി മാറ്റിയ അതുല്യപ്രതിഭയും അദ്ദേഹം മാത്രം.

സംഗീതത്തിന്റെ ദേവാങ്കണം വിട്ട് ആ താരകം  പറന്നകന്നു. ആ വിയോഗം

മലയാളികള്‍  അറിഞ്ഞത്  വലിയ  ഞെട്ടലോടെയായിരുന്നു.  മരണത്തിലേക്ക്

മറഞ്ഞ്  വര്‍ഷങ്ങള്‍  പിന്നിടുമ്പോഴും  മലയാളത്തിന്  വസന്തം  സമ്മാനിച്ച  നല്ല



ഗാനങ്ങളിലൂടെ  ജോണ്‍സണ്‍  മാഷ്  എന്ന  ആ  രാജഹംസം  പാട്ടോര്‍മ്മകളുടെ

മഴവില്‍ക്കുടിലിലിരുന്ന് ഇപ്പോഴും പാടുന്നുണ്ട്. “വള കിലുങ്ങി കാല്‍ത്തള കിലുങ്ങി,

ഏതോ ജന്‍മ കല്പനയില്‍, ശിവശൈല സൈകത ഭൂമിയില്‍ നിന്നു നീ"...


